
第六課

你尋日去咗邊度呀？



A.會話1
先生：今日天氣好唔好呀？
學生：唔好。今日落雨。
先生：咁，尋日呢？
學生：尋日就好好。
先生：尋日咁好天氣，你哋去咗邊度呀？
山田：我尋日同屋企人去咗海灘。因為我太太鐘意海。
先生：點去呀？
山田：自己揸車去。我屋企人鐘意游車河。
先生：田中太太呢？
田中太太：我同我先生去咗山頂飲咖啡。跟住去咗睇戲。夜晚

喺中環食日本菜。
先生：好唔好玩呀？
田中太太：好玩。不過好癐呀。



A.會話2
先生：坂井太太，尋日有冇出街呀？
坂井太太：有。我哋去咗打網球。跟住由三點到四點睇我個仔

壘球比賽。
先生：你打網球叻唔叻呀？
坂井太太：麻麻哋啦。木村小姐就好叻。
木村：我好鐘意打網球。但係尋日冇去，因為我唔舒服。
先生：做咩嘢呀？
木村：我傷風。不過冇去睇醫生，喺屋企訓覺。
先生：咁慘呀！安田先生呢？
安田：尋日公司冇假放，去咗酒店開會。七點返咗屋企食晚飯

，好癐。



B.單詞1
1.山田
2.田中
3.坂井
4.安田
5.咗
6.天氣
7.落魚
8.好
9.咁
10.屋企人

11.海灘
12.因為
13.海
14.自己
15.揸車
16.游車河
17.山頂
18.睇
19.戲
20.夜晚



B.單詞2
21.中環
22.好玩
23.好癐
24.出街
25.打
26.打綱球
27.壘球比賽 
28.跟住
29.叻
30.麻麻哋

31.舒服
32.傷風
33.醫生
34.訓覺
35.咁慘呀
36.放假
37.酒店
38.開會
39.電視
40.書



B.單詞3
41.麻將
42.門
43.日文
44.報紙
45.歌
46.音樂
47.收音機
48.鉛筆
49.原子筆
50.刀

51.煑
52.糖
53.游水
54.玩
55.泳衣
56.海洋公園
57.淺水灣
58.深水灣
59.珍寶海鮮舫
60.尖沙咀東部



B.單詞4
61.旺角

62.北角

63.跑馬地

64.公司

65.散步

66.生日會

67.排球

68.出世



C.語言和文化
動詞I  V
1. 睇：～戲，～電視，～醫生，～書，～報紙
2. 打：～綱球，～壘球，～麻將
3. 開：～開會，開電視，開門
4. 寫：～中文，～英文，～日文，～書
5. 聽：～廣東話，～歌，～音樂
6. 用：～錢，～鉛筆，～原子筆，～中文，～刀
7. 煑：～飯，～餸
8. 要：～糖，～錢
9. 上車：喺中環～， 喺嗰度～
10. 落車：喺銅鑼灣～，喺呢度～
11. 起身：十點～
12. 訓覺：十一點～



C.語言和文化
動詞II  V+V
1. 識
2. 想
3. 鐘意
4. 要
例：a. 識講日本話，識聽廣東話，識煑飯
        b. 想睇電視，想用鉛筆， 想十一點訓覺
        c.鐘意游水， 鐘意寫書，鐘意打麻將
        d.要開會，要喺呢度上車，要十二點起身



C.語言和文化
動詞III  去+V
1. 去食飯
2. 去玩
3. 去打綱球
4. 去中環做嘢
5. 去山頂飲茶
6. 去嗰度睇比賽
7. 去公司買泳衣

動詞IV   V咗
例：尋日食日本菜。
       尋日食咗日本菜。
       去咗邊度呀？去咗日本。



C.語言和文化
動詞V    有V    冇V     有冇V
1. 尋日有冇出街呀？
       去咗邊度呀？
       去咗打綱球。
2. 尋朝有冇食早餐呀？
       有。
        食咗咩嘢呀？
        食咗三文治。
       



C.語言和文化
香港地名：
1. 山頂
2. 海洋公園
3. 淺水灣
4. 深水灣
5. 珍寶海鮮舫
6. 尖沙咀東部
7. 旺角
8. 北角
9. 跑馬地



D.句子1
（1）咁
a.呢對鞋咁平，你買唔買呀？

b.你爸爸（有）咁多錢，點解你冇錢呀？

c.咁貴我唔買喇。

d.呢啲餸咁好食，係唔係你煑架？

（2）去咗～

a.尋日去咗邊度呀？

b.尋日去咗尖沙咀東部。

c.星期日朝早去咗飲茶。

d.尋日朝早去咗游水。



D.句子2
（3）去～（場所）+V
a.佢同朋友去淺水灣游水。
b.同屋企人去珍寶海鮮舫食晚飯。
c.去唔去公園散步呀？唔去，尋日去咗喇。
d.上個星期日去咗旺角買嘢。

（4）自已
a.自己寫。
b.自己煑飯。
c.你每晚係唔係自己煑飯呀？
   唔係，我太太煑。
  



D.句子3
（5）喺～（場所）+V
a. 喺跑馬地散步。
b.我先生同公司嘅同事喺銅鑼灣食晏。
c.因為唔舒服，尋日喺屋企訓覺。
d.安田先生每朝喺公司睇中文報紙。
（6）好玩
a.海洋公園好唔好玩呀？
b.朋友個仔嘅生日會好唔好玩呀？
   好玩，好好玩。
c.尋日去深水灣遊車河，好唔好玩呀？



D.句子4
（7）有冇V
a. 尋晚有冇聽收音機呀？
     有/有聽/聽咗
      冇/冇聽
b. 尋晚有冇睇電視呀？
    有睇。不過睇咗英文電視。
c. 有冇睇美國人嘅壘球比賽呀？
      冇呀。/冇睇呀
（8）打～
a. 想打綱球，但係唔識打。
b. 太太鐘意打日本麻將，我鐘意打中國麻將。
c. 尋日放假，我同個仔去咗公園打壘球。
d. 中國人同日本人打排球好叻。



D.句子5
（9）因為

a.因為佢喺香港住咗三年。佢啲廣東話好叻。

b.因為傷風，唔想出街。

c.我唔返日本，因為我冇錢。

d. 點解佢係日本人，但係唔識聽日本話呀？

   因為佢喺香港出世。

（10）叻
a.你打綱球叻唔叻呀？

b.田中太太煑餸好叻。

c.呢喥邊個講英文好叻呀？

d.坂井太太講英文好叻，佢先生就麻麻哋。



朗讀練習

         尋日天氣好好。木村小姐嘅朋友都出咗街。山田先生

同屋企人揸車去咗淺水灣。田中太太去咗山頂，睇戲、同食
日本菜。坂井太太去咗打綱球，跟住去睇壘球比賽。坂井太
太話佢打綱球唔叻，木村小姐就好叻。不過木村小姐因為
傷風，尋日冇出街，冇打綱球，冇去睇醫生。安田先生話好
癐，因為公司冇放假，佢要去酒店開會，佢唔鐘意開會。


